
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


বজ্ররবে সচকিত

কাঁপিবে গৃহের ভিৎ,

পথে শুনি কদচিৎ

চক্র-খড়্খড়।—

হারে রে ইংরাজ-রাজ

এ সাধে হানিলি বাজ,

শুধু কাজ, শুধু কাজ,

শুধু ধড়্ফড়্।

আম্লা-শাম্লা-স্রোতে

ভাসাইলি এ ভারতে,

যেন নেই ত্রিজগতে

হাসি গল্প গান—

নেই বাঁশি, নেই বঁধু,

নেই রে যৌবনমধু,

মুচেছে পথিকবধু

সজল নয়ান!

যেন রে শরম টুটে

কদম্ব আর না ফুটে,

কেতকী শিহরি উঠে

করে না আকুল—

কেবল জগৎটাকে

জড়ায়ে সহস্র পাকে

গবর্মেণ্টো প’ড়ে থাকে

বিরাট বিপুল।

		 এই পাতা শেষ সম্পাদিত হয়েছে ১৮:৫৪টার সময়, ১০ ফেব্রুয়ারি ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

